
Ephesians

Chapter 1

1.Pawulo,mtworinyetap Yeesu Kiristo am chamatetap Yeyin,amu kumwochini neto chamanik chepo Efeeso anku choto kiche chikosekey amu wule mite Kiristo Yeesu; 2.Kalyetap Yeyin kumite ako akwekto ako tolosyetap Yeyin Baba,kupunte Mokoryontet Yeesu Kiristo.3.Katat Mokoryontet kwantap Yeesu Kiristo,amnye kikokatech kupunte muyet nye tili nye kichone kapYeyin. 4.Kuruptakey wulo kikwaytech neto kutombo kutowu sisinetap koret,ku kule chiku achek piko che tililech che machebonte sumnyontet amu taytap Yeyin amu chamatet.5.Kuyu kisum kukwayech Mokoryontet yo kitacheyuye lekoy ponon kupunte Yeesu Kiristo kuruptakey chemisyenyi. 6.Amu yoto chikostoy weritap Yeyin kikwiyech chechamtech amu chemisyenyi.7.Amu arit yoto chenyoru karorokin kupunte korotikyi chekikon chekeswech leliswekcho kupunte makoryontitap woyin nyi. 8.Amu arinyi ,kurongwech kalyet amu chong'into ako ngomnenet.9.Amu yu kisowech chenay chamatenyi nye ki wung'at kuruptakey ako wulo kimaktoy neto. 10.Kule ye kapuntochi posyosyek che makyintos,masa kururuch neto tukuk tokol chemite torot ako chemite ng'uny kukwek akenke amu Kiristo.11.Amunye neto nye kichenyortachek kantiysetap tukuk che kisum kukwiyta neto kuruptake yiyanik che kikwiye neto,kwiye neto nkit wulo maktoy. 12.Wuyo achek che kisum chiyentyi Mokoryontet Kiristo,kumakyini chikasta woyintap Kiristo.13.Wuyu yo mnenguny chi,alumte akwek ngolyontet nyepo manta,anku ngolyontet nye kisorwo,ntene amu letunyi achamchintee akwek kuyu yo kikoyenenok muyet nye tilil nye kisum chekurto. 14.Kuyu yo neto nye kitilya kantisyenyo ako kuyit posyet nye kanamekey neto pikyi tokol kumi werinyi kotororot.15.Ntene akony,yekwalum kuruptakey ako kayenengwong amu wule mite Yeesu ako chamanik tokol. 16.Mnayongtee asomwok akure kaynokwok amu sayenyu tokol;17.Kule Yeyintet kwantap Yeesu kiristo anku Baba nyoto nyepo woyinto tokol,kule masa kukonok muyet nyepo ngomnenet anku ngongwok anket neto koromun. 18.Nto konyakwok chepo kule sanket neto,masa chikwongwok sokunget anay tukuk chemite tay amu kantisyetap chamanik.19.Kuyu kweneto nye tase tay amu woyintap swamenyi amu achek cho kichecham,anku chiyentyi,ku swamet nyoto nye yisyi amu sobonwekyo. 20.Kuyu swamantinyo nye kimite wule mite Kiristo amu pesyet nyo kingete Mokoryontet meet ank woo kopurune yewutap tay amu kap Yeyin. 21.Kumite torot koromun paytoyisyenyi ako swamenyi amu swamenyi ako kaniya tokol nye chekure.Amepere amu korontenyi nkit,ntene akoy mbo koret nyo makucho.22.Amu yu kitor tukuk tokol ngunyitap karenkokap Kiristo anko kochi neto kukwek netitap tukuk tokol chepo kotap Yeyin. 23.Nye nas nyoto ku borinyi,nye kwe nyit neto nyo nyite tokol.



Chapter 2

1.Amu akwek,kisorwok neto amnye kikyabokwakwek amu lelutok ako miyotyonik; 2.Amnye amu posyosyok cho kikeyta,kuruptokey ako kaburtap koroni,kuruptoykey ako paytoyik ako swamanik chepo yomet nye miyat,nto yetakumite muyet nye miyat nye takumite kwiyisyi amu sabonwek chepo lekok che maponto kayweyisyo. 3.Kicheminy achek kwenutap pichu,kichebonte ngalalatet amu asiswek cho kikeyta chiye ngalek che miyotech anku chinyityini borto ako kasoteywek makatengwa kuyu wulo kicheyitech,chiku lekoy chepo nyerunatet,kuyu pich alak.4.Ntene Yeyintenyo nye mokoryo kot amu kisayta amu chemisyenyi nye woo nye kichamachek. 5.Mpo yo kikicheboku amu miyotyet,kuserwech anku yomech wanak amu wule mite Kiristo(kichesorwech amu kalyetap Yeyin;) 6.Kikongetech chepontekey anku torech chibur nguny amu koronin bo kipwongoy chebontekey amu wule mite Kiristo. 7.Amu kenyisyek cho kwoni,masa ko borwech neto mokoryontitap kalyenyi nye tase tay ako taponiyenyi amu wule chemite kupunte Kiristo Yeesu.8.Amu kalyenyi,kichirarachech, kupunte kayenenyi,amepere kichimuch achek nkit,ntene kakateywo nyo nye chone wule mite Yeyin. 9.Amepere kichone yiwutokcho,amunye kimuche chi take kungaskey kule kimuch nteo nkit. 10.Chikwachek katongutekap Yeyin,anku kitanyech amu wule mite Kiristo Yeesu,kule si chiyisyet nye tobon kuyu wulo kichepto Yeyin,masa chepasyet kuwu nyoto.11.Kuwu nyoto,machektos asot kule amu asiswek cho kikeyta,chayikwakwek saboy amu wulo bo borto nye kichekure kule mnachewon amu wonsetap borto nye chiye yewuniyekap chito. 12.Nto amu asiswechato,kitombo chenyoru Yeesu Kiristo amu sabonwekyo,nto yoto kichemite sang amu pororyetap isiraeli ankyiku too amu kurtoyotetap Yeyin,kumacheponte sabon nyepo tay,anku kichemite kupuryo Yeyintenyo amu koroni.13.Nto yat amite akwek wule mite Kiristo Yeesu akwek cho chamite wule loo amu wule mite Kiristo Yeesu.Kichekworwok kot alekititu kupunte korotikap Kiristo. 14.Kuyu yo neto ku tolosyenyo,kuyu yo kikwarwech chiku akenke ankiburyet totet nyo kimite kwenunyo nye kic hwiyech. 15.Kuyu kinum neto amu boor nyi bunnyiontit nye kichebonte anku weech ntarastinak che kimite sukunget amu piko ayeny kukwek akenke nye lel anku tilil,kunyoto nye kisutwech tolosyet. 16.Amu yoto kule ,kumach neto koyomech ako Yeyintetenyo kupunte boor nyi akenke nye kichewutyochi murtoywontet.Amu yoto,kubakach neto bunnyiontit nye kimite amu asiswechoto.17.Kunget yoto,kicho neto anku mwayta ngolyontet nye po tolosyet,kumwochi piko che loyech ako cho lekutech. 18.Kupunte neto,kukonech aret amu Muyet nye tilil akenke sukukwitita wule mite Yeyintet Babanyo.2219.Amu bantenyi,mayikwakwek piko che too che mukulech konyak,amayikwakwek piko chepo koret ake,ntene batey kule ayikwakwek pikap kapYeyin,apontekey chamanik chut alak. 20.Kuyu kichetechakwek amu sisinet nyepo mwoytoyikap Yeesu ako workoyik,anku Yeesu nye rwantet nyepo tekset nyepo taban. 21.Anku rwantanato po taban nye kichikamer rwantok chut alak sukutekakey anku kunar kapYeyin nye tilil amu wule mite Mokoryontet. .Anku wuloto wule kichetekenakwek kukwek koto nye mungot amu wule mite Yeyin kupunte Muyenyi nye tilil.



Chapter 3

1.Kupo ngalechu,ani Pawulo chito nye ratat amu wule mite Kiristo kubo akwek saboyik- 2.Nta ye chalum akwek amu asiswek chepo kalyetap Yeyin nye kikoytani wulo amite akwek.3.Kimii lane nyun sichengongwani nalek che wungotin,kuwu wulo chasilwok ani amu ngalechu che kingeri. 4.Amu yu yukesiman mase nket ngomnenenyu nyepo ngalecho wungotin chepo Kiristo. 5.Kuyu amu asiswek alak mnachiborchi werikap koroni kuwu wulo kichiporchinto workoyik ako mwoytoyik kupunune Muyet nye tilil.6.Kule pichu saboy makunyor chek kantiysyet, anku kwek chek akenke amu bortap Kiristo,kumite chek kokene kurtoyotet nye kikurtochi rubikyi kupunte ngalyontetap Kiristo. 7.Kuyu yo kichekono ani ayiku mwoytoyin kuruptoykey ako kakateywo nye kichekonune kalyetap Yeyin nye kikwiyisyeno kupunune swamenyi.8.Kucho wule amite ani mwoytoyintet nyo mning amu chamanik tokol che mingechech,kukono kalyetap Yeyin kule ayamte ngalyontet amu wule mite saboyik,lokoywek che machechenye nto chanyoru chepo mokoryontitap Kiristo. 9.Anku chengonkyi piko tokol kukas tilyanatet nye chebonte amu lokoywecha kiwung'otin kichake kichitany koret,kichewuny amu wule mite Yeyin nye kitany tukuk kupunte Yeesu Kiristo.10.Kuwu wulo maktoy ngalyontet amu pantanyi amu poytoyisyet ako swamanik che yisyi amu kapYeyin,makyintos kunketokoy kupunte kanisetap Yeyin. 11.Kuruptoykey ako makatetap Yeyin kupo sobonto nyepo akokay,ku makatet nyoto nye mite wule mite Yeesu Kiristo Mokoryontenyo.12.Amu yoto cheponte nyikaniyantit nye kwerech kusir kayenenyo amu wule mite neto. 13.Nto amu yu asomok kule mamuye kot amuste kuruptoykey nyalilta nye apuntani kupo akwek,kuyu woyinto nyingwong nyoto.14.Amu kuwu nyoto,akutunkyine Baba kwantap Mokoryontenyo Yeesu Kiristo. 15.Amunye pikyo tokol chemite torot ako chemite nguny,kiche kuchekurte neto. 16.Kunyo makyintos neto kukonok kuruptokey ako mokoryontap woyinto nyenyi,sukotitirok kupunte Muyet nye tilil,amu chito nye lel nye mite arinyachek.17.Kumii kule kuminy Kiristo mukuleywekkwok kupunte kayenengwong nye kisisinokoy anku kukoyto tikityek kupa nguny amu chemisyet, 18.Mache akwek aponte aret nye anketee tukuk, akwek ako chamanik tokol,anket poroyinto ako koyinto kuwo torot ako kuwo nguny. 19.Ako kule inket chemisyetap Kiristo nye keyte ngomunenet ake tokol sukunget konyiting amu wule mite Yeyin.20.Amu pantenyi,amu wulo mite neto,kuponto kamukeywek che wooyech kukeyte cho chesome achek nto che chisoti,nyoto swamet nye yisyi amu arinyachek. 21.Amu wule mite neto,mite woyintap Yeyin amu kotap Yeyin kupunte Kiristo Yeesu anku mite wunyoto akokay,akoy kukwit tabantap koret.Ayunyoto.



Chapter 4

1.Amu ani nyo charatakisye amu wule mite Mokoryontet,asomok kule apur anka pesyet amu aret nye yemektos kuwu wulo kichekurchok. 2.Kumite karektoyotet,ako taboniyet kumite muytayetet ako kalap yewunyekap piko chut amu chemisyet. 3.Muytochi sukuribokoy kupakrnke nyepo Muyet nye tilil,ku tolosyet nyoto nye kiyomok.4.Kumii borto akenke,kumii nkine muyet akenke,amu wulo kichekurtowech kakanet akenke. 5.Anku yu Mokoryontet kwa akenke,kayenenyo kwa akenke,kayenet akenke,batisanisyet ku akenke, 6.anku akenke Yeyintet kwanitap piko tokol ,che mite torot amu tukuk tokol,kupunte tokol anku mite tukuk tokol.7.Anku akenke Yeyinte kwanitap piko tokol che mite torot amu tukuk tokol,kupunte tokol,anku mite wule mite tukuk tokol. 8.Amu yoto kumwoy neto kule yekalangte awo wulin po torot,arat tokol che sutu ratisyet anka kochi piko kakateywek/kurabut.9.Amu yat kule kikulangta neto,kuporu kule amu po let,kirok neto kot kuyit ngunyitap koret? 10.Ku kule neto nyo kirok anku kweneto nyoto kulangta kuwo torot kukeyte polik tokol sukunget kunyitakis tukuk tokol.11.Kukochi pikalak kukwek mwoytoyik,kwek alake workoyik,alak kukwek amtoyikap ngalyontet,nto alak kukwek mosowek,anku kwek alake kanetik 12.Suku churta chamanik tokol kupo yisyetap Yeyin,anku tekakay bortap Kiristo, 13.Akoy kot che kwa wanak amu kayenet,ako ngomnenetap weritap Yeyin, suku tilyayakay chito kule yemaktos amu taytap Kiristo.14.Amu yu kimachiku lekoy che pre yomet kupaa wuli ako wuli,anku chiperpere kaneteywek che matabonech piko che mwinech anku mwomwokik; 15.Ngalalatet nyepo manta kumite chamisyet arit,kunare ngalyontono kot kurich wule mite Kiristo nye matinyachek: 16.Kuyemekey komoswokik tokol chepo borto,kukonu komoswok tokol chekwa kuruptakey ako boroyinmwa sukutekakay bortap Kiristo anku tororakay amu chemisyet nye woo.17.Amu yu,amwowu kule anka chururane wule mite Mokoryontet,kule kuchake yat anku chetas tay mente chepasyet kuyu wulo pasyetoy saboyik,amnye cho kule potyoyin amu wule mite kasoteywekwa. 18.Kubonto chek kanketet nye menen, piko che loyech amu wule mite Yeyinkule wechekey kukwek menen amu yu menket chek kiy,kuwu nyoto menenet nyepo mukuley. 19.Kitinyo chek tukuk che matabonech amu asiswek cho kikeyta,kuyu yo kitas chek tay kukwiy tukuk che murwonech,kubonto mbo morongyantit.20.Kitok kule mnanetkey akwek kunamakey ako sabontap Kiristo. 21.Yo katok kule chalum akwek kunamakey ako neto,kuyu yo kikonet neto tukuk chepo manta amu wule mite Kiristo. 22.Kule anumu anka wirte tukuk chepo sobonto nye kipo keny,sabonto nye miyat kuruptokey mwiynanet nye sutu muchastap borto.23.Anka tililkey,alelkitu amu mbo kasoteywekwok, 24.Anke lach sobonto nye lel nye lichitange yewunnyekap Yeyin che tililech.25.Amu yoto,chesomech kule chitor taban mwiynanet anku chengalal ngalek chepo manta,ngalal choto akwek kwakwek ako latyet. 26.Imuche nyeru, ntene meyiy ng'okis,mekany kot kurarakta asista kute yyiku nyerunot. 27.Amekochi boroyinto chekwol yitik.28.Chemwochi chorintet kule matechose,batey kule yiy yisyet amu yewunnyekuk sukunget nyoru kiy nye sekochi ake nye tang'ang'at. 29.Mekany kot kuchone ngalyontet nye miyat koteng'ung.batey kule ngalal ngalek che tabonech che muche kotoror kannyetap Yeyin,anku kochi kalyet piko cho makulumta ngalyontet. 30.Meyiy Muyetap Yeyin nye tilil kunarech,amnye nyoto nye makuyenech akoy pasyetap letut.31.Kany nas kunakta kupa wule loo amu sobon ng'ung mwonintap mukuley,sirmoyto,ng'alalatet nye miyat ako nyameyatet. 32.Ayichikey akwek ng'alek che tobonech,anka naam karektoyetapkey,anyochikey kaat leliswekwok,kuyu wulo kiku nyowok akwek Yeyin leliswokwok kupunte Yeesu Kiristo.



Chapter 5

1Ayukwakwek rupikap Yeyin,kuyu ayiku akwek lekok che chomok Yeyin. 2.Apasyet akwek amu chemisyet,kuyu wulo kichamtech Kiristo anku kon sobonngyi kukwek korosyo nye tobon amu wule mite Yeyin.3.Ntene sakwayanatet ako ngalek tokol cho matabonech,mente kutok amu sobonwekwok,kuyu mamakyintos kutok ngalek che yucho amu sobonwekap chamanik. 4.Makany ngalek che miyotech ako ngalalatet nyepo berberyo kutok amu sobonwekwok,batey kule makyintos apire konkoy.5.Amu yu anket kule,chi nyo yiye sakwayanatet,nto chi nye sokoron ako nyo soyoti kumannyan,amu manta matinye nyo paytoyisyet nyepo kapYeyin. 6.Mekany kot kuberbering chi ake tokol amu ngalekyi,kuyu amu ngalechato,masa kuporchi Yeyin sirmoyto piko choto kitay kurup ng'alyontetap Yeyin. 7.Mayiy akwek wulo yiytoy piko choto.8.Kuyu yo amu asiswek cho kipo tay,chamite akwek menenet,nto yat cha nyoru akwek lekweyet,makyini apasyet kuyu lekoy chepo lekweyet 9.(Kuyu yo matuntyantet nyepo Muyet nye tilil ku tabonnyetap Yeyin,ako tukuk chepo manta;) 10.Kutilyoy tukuk che chomtotin amu kapmokoryontet. 11.Mamite achek tilyanat ako yiyanik chepo menenet,ntene machaktos chelukte suku ng'ongkey. 12.Ng'al chu chepo kalilan che ngalole tukun che yiyaktos amu wung'an.13.Amu tukuk choto kiche lukto,korukey amu lakweyet,amu nye cho kakoborkey,kakwek lekweyet. 14.Kumwochi neto piko kule "akosu akwek cho aruytosi,anka ngetye meet,masa kunget kukonok Kiristo lewkweyet.15.Akas nas wulo apasyetoy,mapesyet kuyu pich che berberech,apesyet kuyu pich che ng'omech. 16.Amwowok kule ararach asiswek kuyu posyosyek chutechu che muyotech. 17.Mapur yu pich che maponto ng'omnen,batey kule anket makatetap Mokoryontet.18.Mapokitye patey,amu mayek che chang,ntene acham konyitak Muyet nye tilil. 19.Angololyinikey akwek amu aret nyepo tumwon chepo moot,anka tumchinikey tumwonik che ponte Muyet nye tilil atumchini Mokoryontet. 20.Apre konkoy akokay amu tukuk che kikwiwech Yeyin kupunte kaynetap Yeesu Kiristo Mokoryontenyo. 21.Anka lumtochinikey akwek kwakwek nkit,amite ayweyi Yeyintenyo.22.Koruchu,ayway sanikwok kuyu wulo ayweytoy Mokoryontenyo. 23.Kuyu yo santet ku metit nyepo korko kuyu yo metit Kiristo nyepo kotap Yeyin,anku neto nye kisor borto. 24.Amu yu kiyway kotap Yeyin Kiristo,mbo akwek koruk,ayway sanikwok amu tukuk tokol.25.Sanik,acham korukwo kuyu wulo kichamta Kiristo konyi po Yeyin anku koyto sosbon nyi kupoyit kotap Yeyin. 26.Kukway anko tilil neto konyi amu sitatetap peko chepo ng'alyontet. 27.Suku ng'et neto kukochikey kaniset nye ponto woyinto ,nye maponto tusya,nto tukuk alak,batey kule kumite kutilil nye macherenye.28.Kumache kule kucham sanik korukwa kuyu bormwa.ku kule chi nyo chame korkenyi kuchamakey neto nkit. 29.Kuyu mami chi nye kitay boor nyi;chame chi anku baye boor nyi,kuyu wulo kichamta Kiristo konyi. 30.Kunyi achek cho chepoye boor na po Kiristo akoy mbo kowokyi.31.Amu arantinyi,makung'et marono kubakakta kwaan ako kameet anku tuyo ako korkenyi anku kwek chek borto akenke. 32.Ng'alyontet nyi nye wung'at nyepo kwong'ut,ntene amite amwpye kunamakey ako Kiristo ako [kaniset]. 33.Amu yutuyu,kany nas chi ake tokol kucham korkenyi kuwu wulo chamtokey neto,nto koruk koyway sanikwa.



Chapter 6

1.Lekok,ayway sikikwok amu wule mite Mokoryontet Yeesu kuyu wulo churtotin ngalechato. 2.Yway kon ako komit,amnye ntarastit nyoto nyepo tay nye tinyo kurtoyotet. 3.Anku choto makutabanit amu wule amite akwek ,anku kule masa miny akwek nye kooy amu koroni.4.Nta akwek mbo baba,menta ryonkyi lekokwok kot kunyer.batey kule akworu moot kuyu wulo maktoy Mokoryontet.5.Nta akwek bakasinak,ayway mokorenikwok chepo koroni anka anyokoritu anka botontye amu mukuleyto akenke,kukarkeyitkey nye amite ayichini Kiristo. 6.Meyiy kiy kule sichekasa,kuyu wulo yiytoy pikap koret,batey kule keyiy kuyu bakasintetap Kiristo,mite yiyee kumakatetap Yeyin anke yiy amu mukuleyto akenke. 7.Yiy yisyet nye tobon,mayu yo kachitisying yiy yisyet,yichi Mokoryontet,amepere chi. 8.Mache nket kule kiy ake tokol nye kikwiy chito tobon,kuwuchoto cho makwiwung Mokoryontet,nkol mite ratat nto yiku tyakat.9.Nto akwek mokorenik,ayichi nkakwek piko kuwu wulo kikwiwok,mapolyini piko batey,anketi akwek kule mite mokoryontinigwong torot wule machi ywaye chi nye teer amu piko chut alak amu kapYeyin.10.Nyepo letut chamanikyu,amwowok kule atitir amu wule mite Mokoryontet ako swamenyi nyo woo. 11.Alach karikap poryetap Yeyin,sukunget amukte swamanicha po chepwol yitik.12.Amasot kule chemite chemwole chi nyepo koroyi,ntene chemite cheporye paytoyisyet ako swamanik che miyotecha,ako paytoyik chepo koret nyepo menenet,muyosyek che miyotech,nto yu kaayi wunyoto masa ayongisye. 13.Amu yoto,alach karikap poryet tokol chepo Yeyin sukunget ayongisye amu posyosyok chutuchu po muyosyek che muyotech,nto yu kaayi kuwu nyoto masa ayongisye.14.Ayongisye wunyoto ,kukaratekey porowet nye poru ngalekap manta,alokyi takeet sanitap karnet kuporu nyoto ngalek che chulotin, 15.alokyi mbo karenkok kwoyok che yeme kusut ngalyontetap Yeyin nyepunte tolosyet wule mite piko alake. 16.Amu kiy ake tokol,alach longet nye ripe kayenet,nto nyoto kunye masa koomis kotyek che loyotin chepo punnyontet.17.Anka lokyi meetit yelmet nye wuuy nye poru kararokisyet,anka naam jokitap muyet,nye nyoto ku ngalyontetap Yeyin. 18.Kumite somutok ako somset,akochikey sabanet asiswek tokol amu muyet.amite awonyi,asomok kule asomchi chamanik tokol chepo Yeyin.19.Asomwani mbo sukukono Yeyin kiy nye mamwowu,samwayte amu aret nyepo nyikannyantit ngalyontetap Yeyin-angonkyi piko konket tukuk che wungotin. 20.Kuyu yo ani nye mwotyoyintet nye ratat kule samwayte amu nyikannyantit,samwayte kuyu wulo maktoy/makyintos angalal.21.Sukumach mbo kule anket akwek tukuk che ayiye ani,anket wule ayiytoy ani ,Tayichiko,tupche nyu nye chaman anku mwoytoyin neto nyepo Mokoryontet,masa kumwowok anku kuporwok tukuk tokol. 22.Kuyu yo kayoku ani chakukwiyisyet nye karkey nyenyu,masa kuporwok tukuk che chiyachek sukunget kutitir mukuleywekwok.23.Asome tolosyet kule kumite wule mite tupchosyek,kumite chamisyet nye chontoy kayenet amu wule mite Baba Yeyin ako wule mite Mokoryontet Yeesu Kiristo. 24.Kalyetap Yeyin kumite wule mite chek cho kicham Mokoryontet Yeesu Kiristo kuchone mukuleywekwa arit.Ayunyoto.

